
Здружение на граѓани ИНСТИТУТ ЗА МЕДИУМИ И АНАЛИТИКА ИМА Скопје 

ГОДИШЕН ИЗВЕШТАЈ ЗА 2024 ГОДИНА 

 

 

I. Организациски развој 
 

Здружението на граѓани ИНСТИТУТ ЗА МЕДИУМИ И АНАЛИТИКА ИМА Скопје (во 
понатамошниот текст ИМА) е невладино и непартиско здружение на граѓани, основано во 2022 
година. Основачкото собрание на ИМА се одржа на 21.04.2022 година во Скопје. На 12.05.2022 
година, организацијата беше официјално регистрирана во Централниот регистар на Република 
Северна Македонија. По основањето и регистрацијата на организацијата, ИМА пристапи кон 
спроведување на активности насочени кон етаблирање на организацијата и нејзин развој.  

 
ИМА се залага за унапредување на демократијата и владеењето на правото, унапредување 

на човековите права во јавните комуникации, развој на критичкото мислење и дебатирање во 
медиумите, промовирање на медиумска писменост и етичко новинарство, намалување на штетите 
од говорот на омраза, дискриминаторскиот говор и  дезинформациите во медиумите, 
промовирање на културен плурализам во медиумите и општеството, и подобрување на 
професионалните стандарди во медиумскиот мониторинг и анализата на медиумите. 

 
Активностите за остварување на мисијата на ИМА во 2024 година вклучуваа развој на 

медиумските платформи на ИМА, воспоставување на соработка со автори, експерти и интензивна 
медиумска продукција на авторски текстови, медиумски анализи, извештаи, публикации и видео 
содржини (подкасти, видео-стории, рилсови итн.), воспоставување контакти и соработка со 
државни институции, медиуми и организации кои работат во сферата во којашто работи ИМА, 
организација на јавни настани и учество на јавни настани на други ентитети кои се поврзани со 
работата и мисијата на ИМА, како и развивање на проекти и аплицирање на конкурси за 
доделување на грантови. 

 
ИМА и во 2024 година продолжи да соработува со неколку донатори и партнери на успешно 

спроведување на тековните проекти, но и на развој и имплементација на нови проекти, чија 
реализација придонесува за приближување до поставените цели на организацијата.  

 
 

  



II. Проекти во 2024 година 
 

1. Проект за основни активности на Институтот за медиуми и аналитика ИМА 
 
Во март 2024 година, ИМА започна со спроведување на вториот грант за поддршка на основните 

активности на организацијата, финансиран од Европската фондација за демократија (ЕЕД) од 
Брисел, во времетраење од 12 месеци (март 2024 – февруари 2025). Цел на проектот е зајакнување 
на капацитетите на ИМА за медиумски мониторинг, истражувања, анализи, производство на 
креативни мултимедијални содржини, соработката со институции, граѓански организации и 
медиуми, застапување за промени во правната и институционалната рамка за справување со 
штетите од говорот на омраза и дезинформациите, како и поддршка на иницијативи и акции кои се 
однесуваат на нападите врз критичките мислители, демократијата и човековите права.  

 
Во рамки на активностите на овој проект, ИМА посвети голем дел од времето и ресурсите на 

опремување и почеток на работата на своето видео-студио и започна со продукција на првите видео 
шорткасти „Што има ново?“ и „Интеркултура“, чиешто емитување започна во ноември 2024, а до 
декември 2024 беа реализирани 10 епизоди од овие два подкасти.  

 
Во 2024 година, тимот на надворешни автори на ИМА се прошири со нови истакнати автори, 

медиумски уредници и експерти во областите поврзани со целите и мисијата на ИМА. Авторите со 
кои соработуваше ИМА во 2024 година беа д-р Мирјана Малеска, д-р Сефер Тахири, Атанас 
Кировски, Зоран Бојаровски, Славица Анастасовска, м-р Агрон Врангала, м-р Роберт Алаѓозовски, 
Билјана Георгиевска, Слободанка Јовановска, м-р Мања Величковска, м-р Грација Атанасовска, м-р 
Сара Миленковска, Аслан Вишко, и др. Тие, заедно со тимот на ИМА, продуцираа висококвалитетни 
содржини, вклучувајќи медиумски анализи, колумни, мислења, подкасти, видео содржини и др., 
кои беа објавени на медиумските платформи на ИМА, но и на други влијателни медиуми на 
македонски и албански јазик. 

 
Воедно, ИМА продолжи со спроведување на континуиран медиумски мониторинг на 

дезинформациите и странските малигни влијанија, на етничката поларизација за време на изборите 
(предизборен и постизборен период), на известувањето на медиумите за евроинтеграциите пред и 
по изборите, на говорот на омраза и дискриминацијата во медиумите и јавната комуникација, на 
случаи на напади врз новинари, анти-родови дезинформации, штетни медиумски содржини и др. 
ИМА изработи и објави над 30 анализи, извештаи, студии на случај, како и над 170 написи, колумни, 
интервјуа, видео-стории и други содржини, кои имаа значителна видливост во медиумите. 

 
Во склоп на проектот, во 2024 година ИМА организираше 3 јавни настани (панел дискусии) и 

промовираше 3 квартални публикации на медиумски анализи, за презентирање на наодите од 
мониторинзите на ИМА и анализите на надворешните автори:  

 
- На 11.06.2024 во ЕУ Хаус во Скопје, ИМА ја организираше првата панел-дискусија и 

промоција на публикацијата „Етничка поларизација во медиумите и јавната комуникација 
за време на изборните процеси“. Панелисти беа авторите проф. д-р Сефер Тахири, проф. д-
р Мирјана Малеска, Жарко Трајаноски - раководител на истражувања во ИМА и Петрит 
Сарачини (уредник на публикацијата и модератор). Настанот беше посетен од околу 25 
учесници, меѓу кои искусни уредници, експерти, претставници на медиумски организации 
и граѓански здруженија, државни институции, универзитети, меѓународни организации и 
амбасади. Настанот, публикацијата и нејзините анализи добија значителна медиумска 



покриеност, вклучувајќи извештаи на националната ТВ Телма, новинската агенција МИА и 
повеќе од 10 влијателни портали на македонски и албански јазик; 

- На 9.10.2024, во хотелот Сити Парк во Скопје, ИМА ја организираше  втората панел-дискусија 
„Како известуваа медиумите за евроинтеграциите пред и по изборите?“. Панелисти беа 
Слободанка Јовановска –  истакната новинарка и уредник за надворешна политика, проф. 
д-р Сефер Тахири – универзитетски професор по новинарство и јавни комуникации и Жарко 
Трајаноски – раководител на истражувања во ИМА, кои ги претставија клучните наоди од 
нивните анализи за медиумското известување на оваа тема. По излагањата следуваше 
интересна дискусија со околу 30-тина учесници и присутни - медиумски уредници, експерти, 
претставници на професионални медиумски организации и НВО-а, институции, 
меѓународни организации и амбасади. Настанот и публикацијата имаа одлична медиумска 
покриеност, вклучувајќи извештаи во вести на националната ТВ Алсат, пренос во живо од 
МИА и написи во околу 20 влијателни портали. 

- На 18 декември 2024 година во хотел Лимак во Скопје, ИМА организираше третата панел – 
дискусија „Дискриминацијата и говорот на омраза во медиумите и јавната комуникација“. 
Панелисти беа Лимко Бејзароски – претседател на Комисијата за спречување и заштита од 
дискриминација, Билјана Георгиевска - извршна директорка на СЕММ, Славица 
Анастасовска – Хелсиншки комитет за човекови права и Сара Миленковска – Коалиција 
Маргини, кои ги претставија нивните наоди и анализи на оваа тема. Во дискусијата 
учествуваа 30-тина уредници, експерти, претставници на медиумски и граѓански 
организации, институции, меѓународни организации и амбасади. И овој настан и 
публикација имаа одлична медиумска покриеност, вклучувајќи извештај во вестите на ТВ 
Канал 5, пренос во живо од МИА и 30-тина написи во влијателни портали на македонски и 
албански јазик.  

 
Годинава, над 200 содржини (анализи, аналитички написи, колумни, интервјуа, видео-подкасти 

и стории итн.) беа произведени и објавени на веб-страницата www.ima.mk на македонски, албански 
и англиски јазик. Содржините на ИМА беа преземени во повеќе од 20 други медиуми, вклучувајќи 
ги: ТВ Алсат, Националната агенција МИА, 24Инфо.мк, Радио Слободна Европа, Слободен Печат, 
НоваТВ.мк, Локално.мк, ЦивилМедиа.мк, Либертас.мк, Бриф.мк, Фронтлајн.мк, Рацин.мк, 
Центар.мк, Зоом.мк, Алмакос.мк, Газета.мк, ina-online.net, shprehja.com, pressonline.al, nistori.com, 
kdp.mk, infoshqip.com, zhurnal.mk, sakte.net, populli.mk, tetovasot.com, итн.  
 

Над 1200 содржини беа објавени на блог-порталот www.smk.mk на македонски јазик 
(вклучувајќи ја соработката и размената на содржина со други медиуми и невладини организации).  
 

Содржините на ИМА се споделуваа и преку Фејсбук и Твитер, каде достигнаа значителна 
публика. На пример, ФБ страницата на ИМА продолжи да расте и достигна скоро 8000 следбеници, 
и над 50.000 гледачи месечно. Исто така, Твитер (Икс) профилот на ИМА продолжува да има добро 
влијание, особено видео содржините за разоткривање на дезинформации, кои добиваа многу 
споделувања и гледања. Дополнително, ИМА го прошири присуството на социјалните мрежи со 
отворање на Инстаграм и ТикТок профили, и развивање вештини за креирање кратки видео 
содржини (рилсови) кои беа објавувани на профилите и страниците на ИМА на социјалните мрежи. 
 

Ова покажува дека овој проект ја поддржа ИМА во позиционирањето како значајна 
организација во јавноста и медиумите, и една од највлијателните невладини организации во 
земјата во борбата против дезинформациите и говорот на омраза, медиумската дискриминација и 
општествената поларизација. 

http://www.ima.mk/
http://www.smk.mk/


 
 

 
2. Проект – „Полиграф“ ТВ емисија за разоткривање дезинформации и неточни вести 

(втора сезона) 
 

По успешната реализација на првиот грант, во октомври 2023г. ИМА успеа да добие втор грант 
од Американската амбасада за продукција на втората сезона на ТВ емисијата „Полиграф“ за 
разоткривање дезинформации и неточни вести, во соработка со ТВ Алсат. Емитувањето на 24 
епизоди од втората сезона започна на 5 ноември 2023г., а од јануари до април 2024г., беа 
продуцирани вкупно 16 епизоди. „Полиграф“ продолжи да бележи висока гледаност од околу 
80.000 гледачи по епизода и беше меѓу трите најуспешни емисии емитувани на ТВ Алсат.  

 
„Полиграф“ се емитуваше во прајм-тајм секоја недела во 19:45ч. по централните вести (со 

репризи во четврток по вестите во 16 ч.). Секоја емисија се состоеше од три стории, кои разоткриваа 
влијателни дезинформации објавени во медиумите во земјата и/или споделени вирално на 
социјалните мрежи, интервјуа со медиумски експерти и претставници на организации кои работат 
на ова поле, како и совети за медиумска писменост за да им помогнат на гледачите полесно да 
препознаваат дезинформации и да развиваат критичко размислување. Емисијата се пренесуваше 
во живо и на ФБ страницата на Алсат (со над 45.000 следбеници) и на ФБ страницата на ИМА. По 
емитувањето, сториите од секоја емисија се објавуваа на веб-страниците и социјалните мрежи на 
ИМА и ТВ Алсат, како и на новата веб-страница www.poligraf.mk, лансирана во ноември 2023 г. 
Сториите имаа значителен досег на интернет и социјалните мрежи, а беа реобјавени во вкупно 425 
написи во повеќе од 20 популарни онлајн медиуми на македонски и албански јазик, достигнувајќи 
илјадници читатели. 

 
На 5 ноември 2024 година, ИМА со ТВ емисијата „Полиграф” стана добитник на годишната 

награда „Илија Жупаноски” од Фондацијата за интернет и општество „Метаморфозис“. Наградата  
„Илија Жупаноски” се доделува на новинари, граѓански организации и поединци кои 
придонесуваат во справувањето со дезинформациите во земјата. Авторите на ТВ емисијата 
„Полиграф” Петрит Сарачини и Жарко Трајаноски ја примија наградата во категоријата за најдобар 
новинарски труд, односно стручен труд подготвен од граѓански организации и поединци.  

 
 

3. Проект – Зајакнување на прогресивните и продемократските дигитални медиуми во 
Северна Македонија 

 
Во мај 2024г., ИМА успешно ја заврши втората фаза од соработката со проектот „Зајакнување на 

прогресивните и продемократски дигитални медиуми во Северна Македонија“, финансиран од 
Фондацијата за демократија и плурализам од Шведска, а имплементиран од ЦИВИЛ – Центар за 
слобода, која започна во октомври 2023 година. Проектот обезбеди поддршка за организации и 
онлајн медиуми кои ги поддржуваат евроатлантските интеграции, спротивставувајќи се на 
национализмот, антизападната и антидемократската пропаганда и дезинформации, промовирајќи 
европски вредности, толеранција, солидарност, антидискриминација и критичко размислување.  

 
Во овој период, ИМА придонесе во оваа соработка со над 60 медиумски содржини и објави 

повеќе од 600 статии произведени од медиумските партнери во рамките на оваа иницијатива за 
соработка помеѓу онлајн медиумите, со што се зајакна продукцијата на порталот на ИМА – smk.mk.   



 
 

III. Соработка со медиуми и граѓански организации 
 

ИМА и во 2024 година продолжи со успешната соработка со националната ТВ Алсат, базирана 
на Меморандумот за соработка потпишан во 2022 година, со која успешно ја реализираше втората 
сезона на ТВ емисијата „Полиграф“ за разоткривање дезинформации и неточни вести.  
 

Покрај ова, ИМА продолжи успешно да соработува со популарни медиуми и постигна голем 
успех во промовирање на произведените содржини. Анализите, публикациите, настаните, 
написите, интервјуата, колумните, подкастите и видео-сториите на „Полиграф“ годинава беа 
(ре)објавени во над 600 содржини во повеќе од 20 популарни онлајн медиуми во земјата на 
македонски и албански јазик, како што се mia.mk, slobodenpecat.mk, libertas.mk, civilmedia.mk, 
frontline.mk, novatv.mk, centar.mk, racin.mk, 24info.mk, brif.mk, post.mk, portalb.mk, almakos.com, 
zhurnal.mk, ina-online.net, nistori.com, sakte.net, tetovasot.com, ora24.tv, gazeta.mk, pressonline.al, 
populli.mk итн. 
 

Во октомври 2024 година, ИМА потпиша Меморандум за соработка со Центарот за развој на 
медиумите (ЦРМ) за соработка во областа на слободата на изразување и слободата на медиумите. 

 
Освен тоа, ИМА воспостави партнерство со НВО Есперанца – Светски културен центар, со која го 

разви заедничкиот проект „Борба против дезинформациите – Борба за демократија“, со кој во 
ноември 2024 доби грант од Фондот за култура на солидарност на Европската културна фондација 
(ECF). Проектот, кој ќе се реализира во периодот февруари-декември 2025 година, ќе вклучи 12 
млади инфлуенсери – активисти, уметници и креатори на содржини од шест земји на Западен 
Балкан, кои ќе добијат обука од експерти за откривање и спротивставување на дезинформациски 
наративи и ќе дизајнираат и спроведат кампања на социјалните медиуми. 

 
Во ноември 2024 година, ИМА се приклучи на Мрежата за медиумска писменост на Република 

Северна Македонија, која е создадена со цел да ја олесни соработката меѓу различните субјекти во 
земјава кои работат на подигнувањето на нивото на медиумската писменост на сите граѓани и да 
допринесе кон подобри и поодржливи резултати од проектите. Дел од оваа Мрежа се повеќе 
медиумски и граѓански организации, како ЗНМ, СЕММ, Метаморфозис, ЦРМ, Институт Ресис, 
МЦМС, Евротинк, МОФ, Цивил, Диверсити Медиа, и др. 

 
ИМА во континуитет имаше соработка, средби и учествуваше во активности на други угледни 

граѓански организации кои работат во областа на медиумите и справување со дезинформациите и 
говорот на омраза, како што се Фондацијата Метаморфозис, Цивил - Центарот за слобода, Центарот 
за развој на медиумите ЦРМ, НВО инфоцентарот, Естима, итн., кои вклучуваат соработка во 
заеднички иницијативи, учество на јавни настани, конференции и дискусии, размена на медиумски 
содржини и др. 

 
Во текот на оваа година, ИМА оствари соработка и со други граѓански организации, како 

Хелсиншкиот комитет за човекови права, Советот за етика во медиумите на Македонија (СЕММ), 
ХЕРА – Асоцијација за здравствена едукација и истражување, Коалицијата МАРГИНИ, со кои 
соработуваше за производство на анализи и медиумски содржини кои ги адресираат 
дезинформациите, говорот на омраза, дискриминацијата, родовата еднаквост итн.  
 



 
IV. Соработка со институции 

 
Во 2024 година, ИМА оствари соработка со државната Комисија за спречување и заштита од 

дискриминација (КСЗД) со која потпиша Меморандум за соработка. Во ноември 2024 година, 
претседателот на Комисијата, Лимко Бејзароски гостуваше во шорткастот на ИМА „Што има ново?“ 
каде говореше за најчестите форми на дискриминација. Дополнително, претседателот на КСЗД 
Бејзароски беше говорник на панел-дискусијата на ИМА за дискриминацијата и говорот на омраза 
во медиумите и јавната комуникација што се одржа на 18 декември 2024 во Скопје.  

 
Како членка на Мрежата за медиумска писменост, ИМА соработува и со медиумскиот 

регулатор, Агенцијата за медиуми и аудиовизуелни медиумски услуги, која ги координира 
активностите на оваа Мрежа, во која учествуваат и повеќе други државни институции и образовни 
установи.  

 
Во април 2024 ИМА имаше интеракција со Народниот Правобранител, кога поднесе барање за 

иницирање истрага за законитоста на полициското постапување кон новинарот Фуркан Салиу, по 
што институцијата одговори со отворање на предмет за овој случај.  

 
На 16-17 мај 2024 г., по покана на амбасадорот на Северна Македонија во НАТО, Дане Талески, 

претседателот на ИМА Петрит Сарачини и истражувачката на ИМА, Мила Стаменова Бурнс, беа во 
официјална посета на седиштето на НАТО во Брисел. Посетата вклучуваше серија средби со 
претставници на НАТО од Одделот за јавна дипломатија, Одделот за политички прашања и 
безбедносна политика, Одделот за операции и Одделот за иновации, хибрид и сајбер, на кои се 
разговараше за работата на НАТО и нашите активности за борба против дезинформациите и 
странските малигни влијанија. По посетата и воспоставената соработка со Постојаната делегација 
на Република Северна Македонија во НАТО, амбасадорот Талески, во писмо за благодарност до 
ИМА напиша: „Вашите анализи и продукти, особено ПОЛИГРАФ, се важни алатки за разобличување 
на лажни наративи и спречување на ширењето на дезинформации во Северна Македонија.“ 

 
 

V. Учество на јавни настани: конференции, дебати, јавни расправи, работилници, 
медиумски настапи 
 

Во 2024 година, претставници на ИМА учествуваа на повеќе национални и регионални настани 
и конференции, главно на теми поврзани со справувањето со дезинформациите и говорот на 
омраза. Овие настани беа искористени за промоција на работата на ИМА, воспоставување нови 
контакти и барање можности за соработка со други организации. Освен тоа, претставниците на ИМА 
учествуваа на повеќе ТВ дебати и интервјуа, и дадоа изјави за повеќе медиуми, најчесто на теми 
поврзани со дезинформациите и говорот на омраза, медиумското известување за изборите, 
меѓуетничките односи, евроинтеграциите итн. Овие активности вклучуваа:  

 
• На 28 март 2024, Сарачини беше говорник на тркалезната маса „Многу гледишта – многу 

убедувања?: Справување со странска пропаганда и дезинформации“ во Скопје, 
организирана од ЕСТИМА и Здружението на новинари на Македонија; 

• На 2 април 2024 во Скопје, Сарачини учествуваше и говореше на регионалната конференција 
„Одбрана на демократијата на Балканот: Заштита на информацискиот интегритет во 



дигиталната ера“, организирана од Мрежата за борба против дезинформации на Балканот 
(ADN-Balkans) и Фондацијата Метаморфозис; 

• На 3 април 2024 Сарачини беше говорник на панел-дискусијата „Верификација на извори и 
информации во борбата против дезинформации и медиумски манипулации“ во Скопје, 
организирана од Центарот за развој на медиуми (ЦРМ); 

• Во текот на април 2024, ИМА активно учествуваше во јавната кампања за подигнување на 
свеста и едукација за изборите „Ти одлучуваш. Гласај!“, организирана од ЦИВИЛ – Центар 
за слобода, преку снимање на застапувачки видеа, учество на настани и промовирање и 
објавување на содржините од кампањата на нашите медиумски платформи. 

• На 17 мај 2024, раководителот на истражувања во ИМА, Жарко Трајаноски имаше 
презентација на онлајн панел-дискусија со претставници од Генералниот директорат за 
соседска политика и преговори за проширување на ЕУ (DG NEAR), која опфати теми за 
дезинформации и странско злонамерно влијание. 

• На 17-20 јуни 2024 во Скопје, истражувачката на ИМА Мила Стаменова Бурнс, учествуваше 
на „Internet Freedom Meet“, регионална конференција организирана од Балканската 
истражувачка репортерска мрежа - БИРН, финансирана од ЕУ, на која, меѓу другото, се 
дискутираше и за дезинформациите онлајн и насилниот екстремизам, одговорната 
употреба на вештачката интелигенција и родовите права во дигиталниот простор. 

• На 9 јули 2024, Трајаноски учествуваше во фокус група на претставници на граѓански 
организации кои работат на теми поврзани со странски влијанија и дезинформации во 
медиумите, како дел од истражувањето „Мапирање на (дез)информациското присуство и 
влијание на Кина во Северна Македонија“, организирано од НВО Инфоцентар и Евротинк.  

• Во септември и октомври 2024, претставниците на ИМА учествуваа на два вебинари со 
истакнати странски експерти за справување со дезинформациите во медиумите, 
организирани од ЦРМ со поддршка од Амбасадата на САД. 

• На 28-29 октомври 2024 во Скопје, Сарачини учествуваше на меѓународната конференција 
„Пари, медиуми и избори во Северна Македонија“, организирана од Меѓународната 
фондација за изборни системи (IFES).  

• На 29 октомври 2024, Трајаноски беше панелист на панел – дискусијата „Увезени 
дезинформации – Како про-Кремљ дезинформациите ги засенија Летните олимписки игри 
во Париз“, во организација на Делегацијата на Европската Унија и Јуроп Хаус во Скопје, како 
дел од програмата на Деновите на медиумска писменост. 

• На 6 декември 2024 во Подгорица, Црна Гора, Сарачини учествуваше на регионалната 
конференција „Дали младите живеат во ера на (дез)информации?“, организирана во рамки 
на проект на Дамар Институтот и Евротинк, поддржан од НАТО.  

• На 11-12 декември 2024, Сарачини беше панелист на меѓународната конференција 
„Одбрана на демократијата и човековите права наспроти војната, национализмот и 
авторитаризмот“ организирана од ЦИВИЛ – Центар за слобода и MEDIA DIALOGUE/Y4M од 
Германија, финансирана од  Владата на Северна Рајна-Вестфалија. 

• Сарачини учествуваше во неколку изданија на ТВ дебатната емисија „Само вистина“ на 
националната ТВ Канал 5 (21.02.2024, 22.05.2024, 16.10.2024, 25.12.2024) 

• Сарачини даде неколку изјави за анализи на порталот Фронтлајн.мк за изборите, 
евроинтеграциите, меѓуетничките односи и други теми (06.03.2024, 27.03.2024, 16.04.2024, 
06.09.2024, 21.10.2024, 25.10.2024) 

• На 3 април 2024, Сарачини даде изјава за националната агенција МИА на тема 
дезинформации, републикувана од неколку онлајн медиуми во земјата. 



• На 24 април и 8 мај 2024, Сарачини учествуваше во отворените студиски дебати на ТВ Алсат 
по изборите, каде што говореше за изборните дезинформации. 

• На 15 мај 2024, Сарачини даде изјава за напис на Њујорк Тајмс на темата на „балансерот“ 
како причина за создавање меѓуетнички поделби. 

• На 10 јули 2024, Сарачини даде изјава за анализа на БИРЦ за дезинформациите. 
• На 9 август 2024, Сарачини даде интервју за „Вести плус“ на ТВ Канал 5. 
• На 16 август 2024, Сарачини даде изјава за Порталб за дезинформациите и говорот на 

омраза по инцидентот со косовската претседателка Османи на скопскиот аеродром. 
• На 28 август 2024, порталот ММС.мк и Канал 77 објавија интервју со Сарачини за ниската 

политичка култура и потпалувачкиот говор за време на изборната кампања.  
• На 29 септември 2024, Трајаноски даде изјава за истражувачката емисија „Код“ на ТВ Телма, 

за антиродовата пропаганда и дезинформациските кампањи против родовата еднаквост. 
• На 14 октомври 2024, Сарачини учествуваше во ТВ дебатата „Либеро“ на косовската АТВ на 

тема говорот на омраза и дезинформациите за време на изборите. 
• На 30 октомври 2024, Сарачини даде интервју за ТВ емисијата „ЕУ и ние“ на јавниот сервис 

МТВ2 за дезинформациите и странските влијанија насочени против евроинтеграциите. 
• На 3 ноември 2024, Сарачини даде интервју за регионалната ТВ емисија „Робин худ“ за 

клиентелизмот, партиските влијанија и цензурата во медиумите, објавена на ТВ21. 
• На 6 ноември 2024, Сарачини даде интервју за емисијата „Нов ден“ на ТВ Алсат, по повод 

наградата „Илија Жупаноски“ за справување со дезинформациите што беше доделена на 
ИМА за ТВ емисијата „Полиграф“, реализирана во соработка со ТВ Алсат.   
 

VI. Донатори и партнери 
 

Донатори на проекти со кои се остваруваа активностите на ИМА во 2024 година се:  
- Европскиот фонд за демократија од Брисел (European Endowment for Democracy - EED); 
- Американската амбасада во Северна Македонија;  
- Фондацијата за плурализам и демократија од Шведска; 

 
Преку меморандуми за соработка, договори за соработка и заеднички проекти, ИМА оствари 

партнерство и соработка со повеќе медиуми и граѓански организации, како што се ТВ Алсат, 
Рацин.мк, Журнал.мк, Центар за развој на медиумите, Цивил – Центар за слобода, НВО Есперанца 
– Светски културен центар, Квир-Центар Скопје, итн.  

 
Воедно, ИМА продолжи да соработува и учествува во заедничкиот процес за општествено 

дејствување за справување против дезинформациите со Фондацијата Метаморфозис и други 
истакнати медиумски организации. 
 



ФИНАНСИСКИ ИЗВЕШТАЈ ИНСТИТУТ ЗА МЕДИУМИ И АНАЛИТИКА  ИМА СКОПЈЕ
01.01.2024-31.12.2024

А: БИЛАНС НА ПРИХОДИТЕ И РАСХОДИТЕ 2024
I: Приходи

1 Приходи од донации
2 Приходи од проекти грантови (Проект Полиграф 2023-24, Проект ЕЕД) 2987166
3 Приходи од договор за соработка со „Проект за зајакнување на прогресивните медиуми во РСМ“ на Цивил 368400
4 Приходи од Фондација за интернет и опшество Метаморфозис - годишна награда „Илија Жупаноски” 184485
5 Пренесен вишок од минатата година 535076

Вкупни приходи: 4075127

II: Трошоци
1 Трошоци за ЦРМ и банкарска провизија 28011
2 Негативни курсни разлики 6888
3 Трошоци за потрошени канцелариски и др. материјали
4 Трошоци за потрошена вода
5 Трошоци за потрошена електрична и топлинска енергија
6 Трошоци за гориво 35221
7 Трошоци за ПТТ, интернет услуги 28538
8 Трошоци за ФБ промоции и објави 35048
9 Трошоци за продукција- ТВ Алсат (продукција на емисијата Полиграф) 443820

10 Трошоци за изнајмување на простор-сала 28008
11 Tрошоци за купување на компјутерска, аудио и видео опрема 281283
12 Патни трошоци за проектни активности
13 Трошоци за печатење публикации
14 Oстанати  трошоци 0
15 Трошоци за услуги по договор за дело
16 Трошоци за авторски хонорари 2427065
17 Трошоци за сметководствени услуги 129596
18 Услуги од соработници F.B 0
19 Трошоци за вработените (Здравствени услуги и сл.)
20 Останати расходи-репрезент 23075
21 Трошоци за Ревизија
22 Пренесени средства на партнерски организации
23 Трошоци за капитални средства
24 Трошоци за даноци, задржан данок на добивка

Вкупни трошоци 3466553

Наменски средства за 2024 година 608574

Биланс на состојба на 31.12.2024 година

I: Средства
1 Основни средства
2 Денарска сметка ИМА 608474
3 Денарска сметка- Полиграф ТВ емисија за разоткривање дезинформации и неточни вести 100
4 Денарска сметка ТВ емисија за разоткривање дезинформации и неточни вести
5 Побарувања за уплата на донација
6 Побарувања од претплата на данок на личен доход
7 Депозит за наемнина
8 Пресметани трошоци (АВР)

Вкупни средства: 608574

II: Обврски
1 Обврски кон добавувачи
2 Други краткорочни обврски
3 Обврски за даноци
4 Обврски за краткорочни заеми
5 Обврски за плати и продонеси
6 Наменски средства за 2024 година 608574
7 Деловен фонд

Вкупно обврски: 608574

